UDHEZIM
Nt. 21, daté 27.6.2022

PER KUALIFIKIMIN E VAZHDUAR PROFESIONAL TE MESIMDHENESVE TE
KULTURES PROFESIONALE NE ARSIMIN DHE FORMIMIN PROFESIONAL

Né mbéshtetje té nenit 102 t€ Kushtetutés s¢ Republikés sé Shqipérisé, té pikés 4, t€ nenit 12,
té ligjit nr. 15/2017, “Pér arsimin dhe formimin profesional né Republikén e Shqipérisé”, dhe
nenit 62 té udhézimit nr. 14, daté 27.5.2021, té Ministrit té Financave dhe Ekonomisé, “Pér
ményrén e organizimit dhe veprimtarisé sé institucioneve t€ AFP, si dhe aspektet e menaxhimit
té burimeve njerézore, pérbérjes sé njésisé sé zhvillimit té ofruesve t&é AFP dhe zhvillimit té
vazhduar profesional té personelit”,

UDHEZOJ:

KREU I
DISPOZITA TE PERGJITHSHME

Neni 1
Té pérgjithshme

1. Organizimi i kualifikimit t€ vazhduar profesional t€ mésimdhénésve té kulturés profesionale
né arsimin dhe formimin profesional (AFP) do té béhet né pérputhje pérgjegjésité, kriteret dhe
procedurat e pércaktuara né kété udhézim.

2. Procesi 1 kualifikimit t€ vazhduar profesional té mésimdhénésve té kulturés profesionale né
AFP bazohet né parimet e merités, transparencés, barazisé, korrektésisé, paanshmérisé,
fshehtésisé dhe mbrojtjes sé té€ dhénave personale.

KREU II
PERGJEGJESITE, KRITERET DHE PROCEDURAT E KUALIFIKIMIT TE VAZHDUAR
PROFESIONAL TE MESIMDHENESVE TE KULTURES PROFESIONALE NE AFP

Neni 2
Shkallét e kualifikimit t€ mésimdhénésve té kulturés profesionale dhe kandidatét pér
kualifikim

1. Kualifikimi i vazhduar (atestimi) i mésimdhénésve t€ kulturés profesionale, me kohé té
ploté, realizohet me tri kategori (shkall€) kualifikimi, nga mé e uléta tek mé e larta:

a) kategoria e kualifikimit me titull “Mésues 1 kualifikuar™;

b) kategoria e kualifikimit me titull “Mésues specialist’™;

c) kategoria e kualifikimit me titull “Mésues mjeshtér”.

2. Pas emérimit me kontraté pa afat, deri né marrjen e kategorisé, “Mésues i kualifikuar”,
mésimdhénésit e kulturés profesionale, me kohé té ploté, mbajné titullin “Mésues”.

3. Mésimdhénésit e kulturés profesionale, té cilét kryejné procedurat pér fitimin e kualifikimit
pér njé kategori mé té larté se ajo g€ zotérojné, konsiderohen “kandidaté” pér kualifikim.

4. N¢ institucionet ofruese t€ AFP-sé, mésimdhénésit kandidaté pér kualifikim ndahen né dy
grupe:

a) Grupi A: Mésimdhénésit e kulturés profesionale (teotike dhe/ose praktike), me kohé té
ploté, té cilét kané té paktén diplomé té nivelit master profesional ose té barasvlershém, né fushat
profesionale pérkatése.

b) Grupi B: Mésimdhénésit e praktikés profesionale, me kohé té ploté, té cilét kané shkollim



t€¢ mesém profesional, pas t€ mesém profesional ose diplomé té nivelit Bachelor, né fushat
profesionale pérkatése.

Neni 3
Kérkesat pér fitimin e kualifikimit

1. Pér té fituar njé kualifikim té njé kategorie mé té larté, kandidati duhet té plotésojé kéto
kérkesa:

a) té plotésojé portofolin (dosjen) e kualifikimit, sipas kritereve té pércaktuara;

b) té kryejé ¢do vit, té paktén 18 oré (1 kredit) trajnime t€ akredituara nga AKAFPK-ja ose té
njohura nga AKAFPK-ja.

¢) té€ kryejé me sukses provimin e kualifikimit pérkatés.

Neni 4
Kérkesa dhe pranimi i kandidatéve né kualifikim

1. Procedura pér fitimin e kategorive té kualifikimit (atestimit) nga mésimdhénésit e kulturés
profesionale kryhet ¢do vit kalendarik, né periudhén 1 janar—15 korrik.

2. Né procedurén pér fitimin e kategorive t€ kualifikimit pranohen té gjithé kandidatét qé jané
té€ punésuar si mésimdhénés me kontraté pa afat, me kohé té ploté, né njé ofrues té¢ AFP-sé dhe,
qé, sipas pikés 4, shkronjat “a” dhe “b”, té nenit 2, deri mé 31 dhjetor té vitit paraardhés,
plotésojné kriteret e méposhtme pér vjetérsiné e punés me kohé té ploté, si mésimdhénés té
kulturés profesionale né AFP.

a) té paktén 5 vjet puné, pér kategoriné e kualifikimit “Mésues 1 kualifikuar’;

b) té paktén 10 vjet puné, pér kategoriné e kualifikimit “Mésues specialist”, si dhe té paktén 5
vjet pas marrjes s€ kategorisé sé kualifikimit “Mésuesi 1 kualifikuar”;

¢) té paktén 20 vjet, puné pér kategoriné e kualifikimit “Mésues mjeshtér”, si dhe té paktén 10
vjet pas marrjes sé kategorisé sé kualifikimit “Mésues specialist”.

3. Mésimdhénésit e kulturés profesionale, té cilét plotésojné kriteret pér fitimin e njé kategorie
kualifikimi mé té larté se ajo qé zotérojné, duhet té paragesin né drejtoriné e ofruesit t& AFP-sé
pérkatése, né periudhén 1-31 tetor, kérkesé me shkrim pér té kryer kualifikimin pérkatés, né vitin
pasardhés.

4. Cdo drejtori e ofruesve té¢ AFP, pasi verifikon kérkesat, duhet té dérgojé zyrtarisht né
Agjenciné Kombétare té Punésimit dhe Aftésive (AKPA), deri né 20 néntor, listén emérore,
kategorité e kualifikimit, pér té cilat kérkojné atestimin, t€ dhénat pér vitet e punés dhe kontaktet
e kandidatéve qé kané aplikuar dhe qé plotésojné kushtet.

5. AKPA-ja, pasi vleréson dokumentacionin e dérguar nga ofruesit e AFP-sé, dérgon
zyrtarisht né Agjenciné Kombétare té Arsimit, Formimit Profesional dhe Kualifikimeve
(AKAFPK), deri né 15 dhjetor, listén emérore dhe kontaktet e kandidatéve, té ndara sipas
grupeve (pika 4 e nenit 2) dhe kategorive té kualifikimit (pika 1 e nenit 2), pér té cilat ata
aplikojné.

0. AKAFPK-ja, deri né 31 dhjetor, njofton (me e-mail) té gjithé kandidatét pér fillimin e
procedurés sé kualifikimit, pér hapat qé duhet té ndjekin, adresén zyrtare ku duhet t€ dérgojné
dokumentet dhe afatet pérkatése.

KREU III
PERGJEGJESITE, KRITERET DHE PROCEDURAT PER PORTOFOLIN E
KUALIFIKIMIT

Neni 5
Pérmbajtja e portofolit t& kualifikimit



1. Portofoli i ¢do mésimdhénési té kulturés profesionale, kandidat pér ¢farédo kategori
kualifikimi, pérbéhet nga dy pjesé:

a) pjesa me t€ dhénat personale;

b) pjesa me pérmbajtje profesionale.

2. 1 gjithé dokumentacioni i portofolit té kualifikimit pérgatitet nga kandidati né format
elektronik (pdf) dhe dérgohet me e-mail, né adresén info@akafp.gov.al, dhe brenda afatit té
pércaktuar nga AKAFPK-ja, né njoftimin e dhéné, sipas pikés 6 té nenit.

3. Pjesa e portofolit me t€ dhénat personale té kandidatit duhet té pérmbajé dokumentet e
méposhtme (t€ skanuara):

a) jetéshkrimin né gjuhén shqipe, sipas formatit t€ Ewurgpass (shtojca 1);

b) certifikatat e trajnimeve té akredituara té€ kryera, me kreditet e fituara (t€ paktén 5 kredite
pér kategorité “Mésues 1 kualifikuar” dhe “Mésues specialist”, si dhe té paktén 10 kredite pér
kategoriné “Mésues mjeshtér”), sipas pikés 1.b té nenit 4;

c) certifikatat e trajnimeve té tjera, qé lidhen me mésimdhénien ose profesionin, té kryera gjaté
periudhés sé kualifikimit (nése ka);

d) vértetime g€ tregojné se kandidati éshté bashképunétor (specialist i1 jashtém me kontrat€) i
AKAFPK-sé (nése éshté);

e) déshmité e titujve/gradave shkencore té fituara (nése ka);

f) vértetimin, nése ka kryer, né periudhén e dy vjetéve té fundit, té paktén 3 (tri) dité stazh
(praktiké) né fushén profesionale pérkatése, né njé€ institucion publik apo biznes privat. Vértetimi
duhet té jeté 1 vulosur e firmosur nga drejtori 1 ofruesit dhe nga pérfagésuesi i
institucionit/biznesit;

@) déshmi té zotérimit té gjuhéve t€ huaja (nése ka).

4. Pjesa me pérmbajtje profesionale e portofolit t€ kandidatit duhet té pérmbajé dokumentet e
méposhtme (t€ skanuara), ku evidentohet edhe emri e mbiemri i kandidatit:

a) planin e mésimdhénies té njé lénde teorike profesionale ose té njé moduli té praktikés
profesionale, qé e jep mésim.

b) plan-ditarin e njé seance mésimore teorike, bazuar né mésimdhénien me prezencé fizike
dhe até online, ose plan-ditarin e njé seance mésimore praktike me prezencé fizike;

¢) formulimin e njé objektivi mésimor specifik, teorik ose praktik;

d) njé instrument pér vlerésimin e njohurive ose shprehive té nxénésve apo kursantéve (test
teorik me té paktén 5 njési testi t€ ndryshme ose listé kontrolli pér shprehité praktike me té
paktén 5 kritere vlerésimi);

e) njé material mésimor pér nxénésit/kursantét, pér njé ¢éshtje teorike (njé faqe A4) ose njé
udhézues pune pér njé aftési praktike.

f) njé prezantim (né PowerPoint) pér njé ¢éshtje teorike ose praktike (jo mé pak se 3 slajde).

5. Dokumentet e listuar né pikén 3, shkronja “a”, “d”, “b”, té€ nenit 5, si dhe né pikén 4, té
nenit 5, jané dokumente té detyrueshme, mungesa e té paktén njérit prej tyre e pérjashton
kandidatin nga procedura e métejshme e kualifikimit.

0. AKAFPK-ja, pas pérfundimit té afatit t€ marrjes sé dokumenteve té portofolit, shqyrton
dokumentacionin dhe informon individualisht kandidatét (népérmjet adresés sé e-mail:
info@akafp.gov.al, nése jané té plota apo éshté nevoja pér plotésime té mundshme.

7. Kandidatét duhet t€ plotésojné dhe dérgojné me e-mail: info(@akafp.gov.al, né adresén
pérkatése t€¢ AKAFPK-sé, dokumentacionin e munguar brenda 5 ditéve pune nga martja e
njoftimit, né t€ kundért, pérjashtohen nga procedura e métejshme e kualifikimit.

Neni 6
Vlerésimi i portofolit té kualifikimit dhe ankimi

1. Vlerésimi i portofolit té ¢do kandidati béhet nga “Komisioni pér kualifikimin e
mésimdhénésve t€ AFP” (KKM), i ngritur me urdhér té brendshém nga drejtori 1 pérgjithshém i



AKAFPK-sé.

2. KKM-ja shqyrton dhe vleréson me piké té gjitha dokumentet e portofolit té kandidatit,
sipas rubrikave dhe kritereve té treguara né “Skemén e vlerésimit té portofolit” te shtojca 2.

3. Portofoli i kandidatit vlerésohet maksimalisht me 50 piké.

4. Kandidati qé fiton mé pak se 25 piké pér portofolin pérjashtohet nga procedura e
métejshme pér kualifikim.

5. Kandidatét njoftohen me e-mail, pér pikét e fituara nga vlerésimi i portofolit.

0. Kandidatét mund té ankohen pér rezultatin e vlerésimit té portofolit, duke dérguar ankesén
me email, né adresén pérkatése t&¢ AKAFPK-sé, info@akafp.gov.al, brenda 3 dité pune nga
njoftimi pér pikét e fituara.

7. KKM-js, brenda 5 dité pune nga pérfundimi i afatit té ankimit, shqyrton ankesat dhe
njofton kandidatét pér rezultatin pérfundimtar té vlerésimit té portofolit.

8. KKM-js protokollon rezultatet e vlerésimeve pér portofolat e kandidatéve, si dhe rezultatet
pérfundimtare pas ankimeve.

KREU IV
PERGJEGJESITE, KRITERET DHE PROCEDURAT PER TRAJNIMET E
AKREDITUARA TE MESIMDHENESVE TE KULTURES PROFESIONALE NE
OFRUESIT E AFP-sé

Neni 7
Programet e kualifikimit t€ mésimdhénésve té kulturés profesionale né AFP

1. AKAFPK-ja harton dhe publikon né fagen zyrtare ¢do vit, deri né 30 néntor, programet e
kualifikimit té mésimdhénésve té kulturés profesionale té AFP-sé pér vitin pasardhés, sipas
grupeve (pika 4 e nenit 2).

2. Cdo program kualifikimi, bazohet te standardet e mésimdhénésit té AFP-sé, pérmban
njohurité dhe aftésité bazé, qé duhet té€ zotérojé mésimdhénési i kulturés profesionale né ofruesit
e AFP-sé, si dhe referencat e burimet pérkatése.

3. DPérgatitia e mésimdhénésve té kulturés profesionale pér kualifikimin, pérmbajtja e
trajnimeve té akredituara dhe kérkesat e testit té provimit té kualifikimit duhet t'i referohen
programit té kualifikimit pérkatés.

Neni 8
Trajnimet e akredituara pér mésimdhénésit e kulturés profesionale né AFP

1. Trajnime té akredituara pér mésimdhénésit e kulturés profesionale né AFP konsiderohen
ato trajnime, qé jané akredituar nga Komisioni Kualifikimit Mésimdhénésve (KKM) dhe jané
publikuar né fagen zyrtare t¢ AKAFPK-sé.

2. Duke filluar nga data e miratimit t€ kétij udhézimi, trajnime té akredituara pér
mésimdhénésit e AFP-sé do té konsiderohen edhe ato trajnime qé jané akredituar nga
“Komisioni i akreditimit t€ programeve dhe trajnimeve (KAPT)”, i Ministrisé sé¢ Arsimit dhe
Sportit (MAS), por qé jané té publikuara né fagen e zyrtare t&¢ AKAFPK-sé.

3. KKM-ja publikon né faqgen zyrtare t¢ AKAFPK-sé kérkesat dhe kriteret qé duhet té
plotésojné ofruesit e trajnimeve pér té akredituar trajnimet pér mésimdhénésit e kulturés
profesionale né AFP.

4. Ofruesit e trajnimeve dérgojné me e-mail, né adresén pérkatése t€ AKAFPK-sé, kérkesén
dhe dokumentacionin e kérkuar pér akreditim té trajnimeve, né format elektronik (pdf).

5. Kérkuesi duhet té plotésojé dokumentacionin e kérkuar pér akreditim, si mé poshté:

a) kérkesén pér akreditim t€ ofruesit té trajnimeve (shtojca 3);

b) té¢ dhénat e ofruesit (emértimi i subjektit, emri 1 pérfaqésuesit juridik, adresa e postés
elektronike, numri i telefonit, linku i fages sé€ internetit);



¢) dokumentacioni juridik (sipas rastit: ekstrakt nga QKB, vendim gjykate, vendim 1 Késhillit
té Ministrave, NIPT, statut, akt pronésie ose marrje me qira pér objektin ku kryhet trajnimi);

d) dokumentacioni i programit té trajnimit (titulli, objektivat, temat/modulet, kohézgjatja
(kreditet), metodologjité e realizimit, formati i realizimit: i drejtpérdrejté apo online);

e) dokumentacioni pér shkallén e kualifikimit té trajneréve (jetéshkrimi, diploma, kualifikime
shtesé);

f) dokumentacioni pér infrastrukturén fizike dhe didaktike té realizimit té trajnimit (kushtet e
mjedisit t€ trajnimit, mjetet didaktike).

6. Dokumentacioni i dérguar pér akreditimin e trajnimit, shqyrtohet nga KIKM-ja brenda 10
ditéve pune;

7. Pasi shqyrton dokumentacionin pér akreditimin e trajnimit, KKM-ja njofton me e-mail
aplikuesin, nése trajnimi i plotéson ose jo kriteret pér akreditim (sé bashku me arsyet pérse nuk i
plotéson kriteret).

8. Aplikuesi pér akreditimin e trajnimit, nése nuk akreditohet, mund t€ ankohet te KIKM-ja,
me e-7zail, brenda 3 ditéve pune nga marrja e njoftimit (te shtohet zyrtarisht).

9. KKM-ja, pasi shqyrton ankesén, merr vendimin pérfundimtar dhe njofton aplikuesin me -
mail, brenda 5 ditéve pune nga martja e ankesés.

10. Kohézgjatja e vleftshmérisé sé akreditimit t€ trajnimit éshté 5 vjet.

11. Vendimi i KKM-sé pér akreditimin e trajnimit i pércillet zyrtarisht drejtorit té
pérgjithshém té AKAFPK-sé.

12. Drejtori 1 pérgjithshém 1 AKAFPK-sé 1 1éshon ofruesit té trajnimit qé akreditohet,
“Certifikatén e akreditimit té trajnimit” (shtojca 4), e cila pérmban kodin, datén dhe kohézgjatjen
e vlefshmérisé sé akreditimit, té¢ dhénat qé identifikojné ofruesin e trajnimit dhe té dhénat pér
programin e trajnimit (titullin, vlerén e krediteve, emértimin dhe kohézgjatjen e
temave/moduleve té trajnimit).

13. AKAFPK-ja publikon né faqen zyrtare listén e trajnimeve t€ akredituara, si dhe
informacionin bazé pér ¢do trajnim (kodin e akreditimit, vlefshmériné, kontaktet e ofruesit,
titullin e trajnimit, vlerén e krediteve, temat/modulet e trajnimit dhe kohézgjatjet).

14. KKM-ja mban procesverbal pér shqyrtimin e aplikimit pér akreditimin e trajnimit, si dhe
pér vendimin qé i pércjell drejtorit té pérgjithshém té AKAFPK-sé.

15. Personat, qé angazhohen né procesin e akreditimit té trajnimeve pér mésimdhénésit e
kulturés profesionale né AFP, duhet té nénshkruajné deklaratén pér konfliktin e interesit

Neni 9
Pérzgjedhja dhe realizimi i trajnimeve té akredituara pér mésimdhénésit e kulturés
profesionale né AFP

1. Mésimdhénésit e kulturés profesionale, duke filluar nga data e miratimit té kétij udhézimi,
bazuar né nevojat individuale pér trajnim dhe né rekomandimet e Njésisé sé¢ Zhvillimit té ofruesit
t€ AFP-sé, mund té pérzgjedhin trajnimin/trajnimet qé déshirojné té ndjekin, vetém nga lista e
trajnimeve t€ akredituara, té publikuar né fagen zyrtare t&¢ AKAFPK-sé.

2. Mésimdhénésve té kulturés profesionale, t€é cilét kané kryer trajnime té akredituara nga
KAPT-ja e MAS-sé, para datés sé miratimit té kétij udhézimi, do t’'u njihen certifikatat dhe
kreditet e fituara nga kéto trajnime.

3. Mésimdhénésit kontaktojné ofruesit e trajnimeve té akredituara dhe marrin informacionet e
nevojshme pér modalitetet e pjesémartjes né trajnimet qé ofrojné (pérfshiré dhe tarifén e
pjesémarrijes, nése ka).

4. Shpenzimet e pjesémartjes né trajnimet e akredituara pérballohen nga pagesat e veté
pjesémarrésve ose nga burime té tjera té ligijshme.

5. Mésimdhénésit e kulturés profesionale nuk mund té akumulojné kredite nga i njéjti trajnim i
akredituar, té cilin e kryejné dy apo mé shumé heré.

0. Ofruesi i trajnimit té akredituar duhet t€ njoftojé me e-maz/ né adresén zyrtare t&¢ AKAFPK-



sé: info(@akafp.gov.al, jo mé pak se 10 dit€ pune para fillimit t€ trajnimit, pér titullin, datat,
oraret, vendin dhe/ose formatin e trajnimit, trajnerin/trajnerét dhe listén e pjesémarrésve né
trajnim.

7. Monitorues nga AKAFPK-ja, té cilét caktohen me urdhér té drejtuesit t&¢ AKAFPK-sé, té
monitorojné realizimin e trajnimit t€ akredituar (procesin dhe dokumentacionin) dhe pérgatitin
raportin e monitorimit pér drejtorin e pérgjithshém té¢ AKAFPK-sé.

8. Nése gjaté monitorimit evidentohen shmangie té theksuara nga kérkesat dhe kriteret pér
trajnimin e akredituar, drejtori i pérgjithshém i AKAFPK-sé merr vendimin pér anulimin e
trajnimit, anulimin e akreditimit pér kété trajnim dhe heqgjen nga lista e trajnimeve té akredituara.

9. Pas pérfundimit t€ trajnimit t€ akredituar, ofruesi i trajnimit dérgon me e-mail, né adresén
zyrtare t&€ AKAFPK-sé: info@akafp.gov.al, listén e mésimdhénésve qé e pérfundojné me sukses
trajnimin pérkatés.

10. Ofruesi 1 trajnimit té akredituar i pajis pjesémarrésit e suksesshém né trajnim me
certifikatén e trajnimit, e cila pérmban emrin dhe mbiemrin e pjesémarrésit, datat dhe
kohézgjatjen e trajnimit, té€ dhénat pér programin e trajnimit (titullin, kodin, vlerén e krediteve,
emértimin dhe kohézgjatjen e temave/moduleve), t€ dhénat pér ofruesin e trajnimit (logon,
firmén, vulén, nése ka).

KREUV
PERGJEGJESITE, KRITERET DHE PROCEDURAT PER PROVIMET E
KUALIFIKIMIT TE VAZHDUAR PROFESIONAL TE MESIMDHENESVE TE
KULTURES PROFESIONALE NE OFRUESIT E AFP

Neni 10
Testet e provimeve té kualifikimit pér mésimdhénésit e kulturés profesionale né AFP

1. Provimet e kualifikimit pér mésimdhénésit e kulturés profesionale né AFP zhvillohen me
teste me shkrim.

2. Formati, rubrikat, numri i njésive, pikézimi dhe detaje té tjera té testeve té€ provimeve té
kualifikimit pércaktohen nga KKM-ja dhe publikohen né faqen zyrtare t¢ AKAFPK-sé.

3. Testet e provimeve té kualifikimit pérgatiten ¢do vit, té€ vecanta, sipas grupeve (pika 4 e
nenit 2).

4. AKAFPK-ja i pérgatit testet e provimeve té kualifikimit me grupe bashképunétorésh,
specialisté me kontraté, té cilét pérzgjidhen népérmjet procedurés sé konkurrimit t€ hapur.

5. Pérgatitja, printimi dhe ruajtja e testeve té provimeve té kualifikimeve béhet né pérputhje
me rregullat e fshehtésisé, té cilat pércaktohen me rregullore AKAFPK-sé.

0. Personat qé angazhohen né pérgatitjen, printimin dhe ruajtjen e testeve té provimeve té
kualifikimeve duhet té nénshkruajné deklaratén pér konfliktin e interesit.

Neni 11
Administrimi i provimeve té kualifikimit pér mésimdhénésit e kulturés profesionale
né AFP

1. AKAFPK-ja éshté pérgjegjése pér procesin e administrimit dhe té mbikéqyrjes sé
provimeve té kualifikimit pér mésimdhénésit e kulturés profesionale né AFP.

2. Provimet e kualifikimit pér mésimdhénésit e kulturés profesionale né AFP kryhen ¢do vit
kalendarik, deri né 5 korrik.

3. AKAFPK-ja publikon né faqgen zyrtare njoftimin pér provimin e kualifikimit pér
mésimdhénésit e kulturés profesionale né AFP, jo mé pak se 10 dité pune para datés sé provimit.

4. Njoftimi pér provimin e kualifikimit pérmban listén e mésimdhénésve t€ grupit dhe
kategorisé pérkatése qé do té kryejné provimin, datén, orén, kohézgjatjen dhe vendin ku do té
zhvillohet provimi, si dhe informacione té tjera.



5. Mésimdhénésit pjesémarrés né provim paragiten né mjedisin e provimit, me dokument
identifikimi, t€ paktén 30 minuta para fillimit t€ provimit.

0. Para fillimit té provimit, administratorét e provimit u shpjegojné pjesémarrésve procedurat
dhe rregullat e provimit.

7. Regjistrimi 1 pjesémarrésve né provim, shpérndarja e testeve, mbledhja e testeve té
plotésuara dhe ruajtja e tyre béhet né pérputhje me rregullat e fshehtésisé (sekretimit).

8. Provimi 1 kualifikimit zhvillohet né mjedise qé plotésojné kushte té pérshtatshme (hapésirat,
ndri¢imi, temperatura, zhurmat), q¢ mundésojné zhvillimin korrekt té provimit dhe me distancén
e nevojshme midis pjesémarrésve.

9. Gjaté zhvillimit t€ provimit, nuk lejohet komunikimi midis pjesémarrésve dhe pérdorimi i
mjeteve elektronike té komunikimit.

10. Pér pjesémarrésit né provim, qé shkelin né ményré t€ dukshme rregullat e zhvillimit té
provimit, administratorét e provimit vendosin pérjashtimin nga provimi.

11. Né njé mijedis provimi, nuk lejohet té zhvillojné njékohésisht provimin e kualifikimit mé
shumé se 15 mésimdhénés.

12. Nése numri i mésimdhénésve né provimin e kualifikimit éshté mé 1 madh se 15, béhet
ndarja né grupe dhe provimi zhvillohet né té njéjtén kohé né dy apo mé shumé mjedise provimi.

13. Kohézgjatja maksimale e provimit té kualifikimit éshté 1 oré e 30 minuta.

14. Né pérfundim té€ provimit, administratorét e provimit plotésojné procesverbalin e
provimit, ku evidentohen aspektet kryesore té zhvillimit té provimit.

15. Punonjésit e AKAFPK-sé, qé angazhohen né procesin e administrimit dhe mbikéqyrjes sé
provimeve té kualifikimeve duhet té nénshkruajné deklaratén pér konfliktin e interesit.

Neni 12
Vlerésimi i testeve t€ provimeve té kualifikimit pér mésimdhénésit e kulturés
profesionale né AFP dhe ankimi

1. Vlerésimi i testeve té€ plotésuara nga pjesémarrésit né provimin e kualifikimit béhet nga
KKM, brenda 3 ditéve pune nga pérfundimi i provimit té kualifikimit.

2. AKAFPK-ja njofton individualisht me e-»az/ pjesémarrésit lidhur me rezultatet e provimit
té kualifikimit.

3. Cdo test, vlerésohet maksimalisht me 50 piké.

4. Pjesémarrési né provim qé fiton mé pak se 25 piké né testin e kualifikimit konsiderohet
jofitues 1 provimit.

5. Pjesémarrésit né provim mund té ankohen pér rezultatin e vlerésimit té testit té kualifikimit,
duke dérguar ankesén me e-mail dhe/apo me shkresé, né adresén pérkatése t€ AKAFPK-sé,
brenda 3 dité pune nga shpallja e rezultatit.

6. KKM-ja, brenda 3 dité pune nga pérfundimi i afatit t€ ankimit, shqyrton ankesat dhe
njofton pjesémarrésit pér rezultatin pérfundimtar té vlerésimit té testit.

7. Pjesémarrési né provim, i cili vlerésohet me mé pak se 25 piké né provim dhe shpallet
jofitues i provimit té kualifikimit, nuk fiton kualifikimin pérkatés, por ka té drejté té rifutet né
provim né vitet pasardhése.

8. KKM-ja mban procesverbal pér rezultatet e vlerésimeve té testeve, si dhe rezultatet
pérfundimtare té testeve, pas ankimeve.

9. Personat qé angazhohen né procesin e vlerésimit té testeve t€ provimeve té kualifikimeve
duhet té nénshkruajné deklaratén pér konfliktin e interesit

KREU V
VLERESIMI PERFUNDIMTAR I KUALIFIKIMIT TE VAZHDUAR PROFESIONAL
DHE CERTIFIKIMI I MESIMDHENESVE TE KULTURES PROFESIONALE NE
OFRUESIT E AFP-sé



Neni 13
Vlerésimi pérfundimtar i kualifikimit pér mésimdhénésit e kulturés profesionale né
AFP

1. Vlerésimi pérfundimtar i kualifikimit té kandidatéve, mésimdhénés té kulturés profesionale
né AFP, béhet nga KKKM-ja.

2. Vlerésimi pérfundimtar i kualifikimit té kandidatéve béhet me sistemin e 100 pikéve, nga té
cilat maksimalisht 50 piké fitohen nga vlerésimi i portofolit té kualifikimit dhe maksimalisht 50
piké fitohen nga provimi i kualifikimit pérkatés.

3. Totali i pikéve t€ fituara nga kandidati né kualifikim llogaritet si shuma e pikéve té fituara
nga portofoli i kualifikimit dhe e pikéve té fituara nga provimi i kualifikimit.

4. Kandidatit q¢ nuk plotéson dokumentacionin e detyrueshém té portofolit té kualifikimit
ose fiton mé pak se 25 piké me portofolin e kualifikimit, nuk i llogaritet shuma e pikéve dhe nuk
e fiton kualifikimin pér kategoriné pérkatése.

5. Kandidatit qé fiton mé pak se 25 piké né provimin e kualifikimit, nuk i llogaritet shuma e
pikéve dhe nuk e fiton kualifikimin pér kategoriné pérkatése.

0. Referuar shumés sé pikéve té fituara né kualifikim, kandidatét vlerésohen me 5 (pes€)
shkallé: A, B, C, D, E gé i korrespondojné pérkatésish vlerésimeve me fjalét “Shkélqyeshém”,
“Shumé miré”, “Miré”, “Mjaftueshém” dhe “Dobét”, sipas Skemés sé shkalléve té vlerésimit né
shtojcén 5.

7. Nése shuma e pikéve té fituara né kualifikim éshté mé e vogél se 50 piké, vlerésimi
pérfundimtar éshté “Dobét” (shkalla “E”) dhe kandidati nuk e fiton kualifikimin pér kategoriné
pérkatése.

8. AKAFPK-ja njofton individualisht me e-ai/ kandidatét pjesémarrés né kualifikim pér
rezultatet e vlerésimit té kualifikimit té kryer prej tyre.

9. Kandidatét pjesémarrés né kualifikim mund t€ ankohen pér rezultatin e vlerésimit té
kualifikimit, duke dérguar ankesén me e-mail, né adresén zyrtare t€¢ AKAFPK-sé, brenda 3 dité
pune nga shpallja e rezultatit.

10. KKM-ja, brenda 5 ditéve pune nga pérfundimi i afatit t€ ankimit, shqyrton ankesat dhe
njofton kandidatét pér rezultatin pérfundimtar té vlerésimit té€ kualifikimit pér kategoriné
pérkatése.

11. Kandidati pjesémarrés né kualifikim qé kérkon té€ pérmirésojé rezultatin e kualifikimit
(shkallén e arritur), mund t'1 béje kérkesé (me e-mail) AKAFPK-sé, pér t'u rifutur né provimin e
kualifikimit vetém vitin e ardhshém dhe né keté rast, pér vlerésimin pérfundimtar, do té
llogariten pikét e fituara né riprovim.

12. Pas vlerésimit pérfundimtar té kandidatéve pjesémarrés né kualifikim, AKAFPK-ja dérgon
zyrtarisht né AKPA listén emérore té mésimdhénésve pjesémarrés né kualifikim, kategorité e
kualifikimit té fituara dhe shkallét e vlerésimeve té arritura.

13. Personat qé angazhohen né procesin e vlerésimit pérfundimtar té kualifikimeve pér
mésimdhénésit e kulturés profesionale né AFP, duhet té nénshkruajné deklaratén pér konfliktin e
interesit.

Neni 14
Certifikimi i kualifikimit pér mésimdhénésit e kulturés profesionale né AFP

1. AKAFPK-ja, brenda 10 dité pune nga shpallja e rezultateve pérfundimtare té kualifikimit,
bén certifikimin e kandidatéve, qé kané kryer me sukses té gjithé procedurén e kualifikimit
(atestimit) pér kategoriné pérkatése.

2. AKAFPK-ja prodhon certifikatat e kualifikimit pér té gjithé kandidatét, q¢ kané fituar
kategoriné pérkatése té kualifikimit.

3. Certifikata e kualifikimit duhet té pérmbajé kéto t€ dhéna: logon e AKAFPK-s¢, numrin e



regjistrit té certifikatés, emrin dhe mbiemrin e mésimdhénésit, kategoriné e kualifikimit té fituar,
shkallén e vlerésimit me shkronjé, t€ shoqéruar me pérshkrim, datén e certifikimit, emrin dhe
firmén e drejtorit té pérgjithshém, si dhe vulén e AKAFPK-sé.

4. AKAFPK-ja dérgon me posté certifikatat e plotésuara, né adresat e ofruesve té AFP-sé ku
mésimdhénésit jané té punésuar.

5. AKAFPK-ja dérgon né AKPA-ja listén pérfundimtare té mésimdhénésve té kulturés
profesionale, sé bashku me rezultatet/kategoriné e kualifikimit pérkatés té fituar.

0. AKAFPK-ja mban regjistrin e certifikatave té€ kualifikimit, t€ fituara nga mésimdhénésit
kulturés profesionale t¢ AFP, pas miratimit té kétij udhézimi.

KREU VI
DISPOZITA TE FUNDIT

Neni 15
Ruajtja e dokumentacionit té kualifikimit t€ mésimdhénésve té kulturés profesionale
né AFP

1. Dokumentacioni i krijuar gjaté zbatimit té procedurave t€ pércaktuara né kété udhézim
ruhet né arkivat e institucioneve pérkatése, AKAFPK-sé, AKPA-sé dhe ofruesit e AFP-sé, né
pérputhje me ligjin pér arkivat né Republikén e Shqipérisé.

2. Dokumentacioni né format elektronik ruhet né arkivin elektronik té institucioneve
pérkatése.

3. Pér certifikatat e trajnimeve t€ akredituara t€ kryera, sipas neni 5 pika 3/b, vetém pér
kategoriné “Mésues mjeshtér”, duhen:

a) té paktén 7 kredite trajnimi té akredituara né vitin 2022;

b) t€ paktén 8 kredite trajnimi té akredituara né vitin 2023;

c) té paktén 9 kredite trajnimi té akredituara né vitin 2024.

Neni 16
Dispozita kalimtare

1. Afatet kohore pér procedurat e kualifikimit qé pércaktohen né kété udhézim, u referohen
kualifikimeve té mésimdhénésve, duke filluar nga vitit 2023 e né vijim.

2. Pér afatet kohore qé lidhen me kualifikimet e mésimdhénésve pér vitin 2022, AKAFPK-ja
informon shkollat profesionale me ané té njé udhézuesi té posagém.

Neni 17
Zbatimi i udhézimit dhe hyrja né fuqi

Ngarkohen pér zbatimin e kétij udhézimi, Ministria Financave dhe Ekonomisé, Drejtoria e
Politikave té Punésimit dhe Aftésimit Profesional né Ministrisé e Financave dhe Ekonomisé,
Agjencia Kombétare e Arsimit, Formimit Profesional dhe e Kualifikimeve, Agjencia Kombétare
e Punésimit dhe Aftésive, ofruesit e AFP-sé.

Ky udhézim hyn né fuqi menjéheré dhe botohet € Fletoren Zyrtare

MINISTER I FINANCAVE DHE EKONOMISE
Delina Ibrahimaj



Europass
Curriculum Vitae

Informacion personal
Emri/Mbiemri

Adresa

Telefoni/at

Fax

E-mail

Shtetésia
Data e lindjes
Gijinia

Punésimi i déshiruar/
Fusha e punésimit

Eksperiencat e punésimit

Data

Roli ose pozicioni 1 punés
Aktivitetet kryesore dhe
pérgjegjésité

Emri dhe adresa e
punédhénésit

Lloji i biznesit ose sektori

Arsimi dhe trajnimet

Data

Titulli i kualifikimit té arritur
Temat kryesore/aftésité e
mbuluara nga edukimi/
trajnimi

Emri dhe lloji i subjektit qé
ofroi edukimin ose trajnimin
Niveli né klasifikimin
kombétar ose ndérkombétar

Aftésité personale dhe
kompetencat

Gjuha e nénés
Gjuhé té tjera
Veté vlerésimi
Niveli Enropian (*)

Gjuha
Gjuha

SHTOJCA 1

FORMATI I JETESHKRIMIT

Vendosni fotografiné.

Emri Mbiemri

Numri i shtépisé/apartamentit, emri i rrugés, kodi postar, qyteti, shteti
Celulat:

Fiks:

Vendosni dhe shtoni informacione té vecanta pér secilén puné té kryer né té
kaluarén, duke filluar nga ajo e fundit.

Vendosni informacione té vecanta pér secilin kurs apo trajnim té kryer né té
kaluarén, duke filluar nga ajo e fundit.

(Higeni nése nuk éshté e vlefshme, shihni udhézimet)

Pércaktoni gjuhén e nénés (shtoni njé gjuhé té dyté nése keni gjuhé néne tjetér,

shihni udhézimet)

Té ku

tuarit

T¢€ folurit

Té shkruarit

Dégjim

Lexim

Ndérveprim Prodhim

folés

folés

(%) Korniza evropiane e pérbashkét e referimit pér giubét




Aftési sociale dhe kompetenca
Aftési organizative dhe
kompetenca

Aftési teknike dhe
kompetenca

Aftési kompjuterike dhe

kompetenca

Aftési artistike dhe
kompetenca

Aftési té tjera dhe kompetenca
Leje drejtimi

Informacion shtesé

Anekse

Zévendésoni kété tekst me njé pérshkrim té kétyre kompetencave dhe tregoni se
ku jané fituar ato. (Hiqini nése nuk jané té vlefshme, shihni udhézimet.)

Zévendésoni kété tekst me njé pérshkrim té kétyre kompetencave dhe tregoni se
ku jané fituar ato. (Hiqini nése nuk jané té vlefshme, shihni udhézimet.)

Zévendésoni kété tekst me njé pérshkrim té kétyre kompetencave dhe tregoni se
ku jané fituar ato. (Hiqini nése nuk jané t€ vlefshme, shihni udhézimet.)

Zévendésoni kété tekst me njé pérshkrim té kétyre kompetencave dhe tregoni se
ku jané fituar ato. (Hiqini nése nuk jané té vlefshme, shihni udhézimet.)

Zévendésoni kété tekst me njé pérshkrim té kétyre kompetencave dhe tregoni se
ku jané fituar ato. (Hiqini nése nuk jané té vlefshme, shihni udhézimet.)

Zévendésoni kété tekst me njé pérshkrim té kétyre kompetencave dhe tregoni se
ku jané fituar ato. (Hiqini nése nuk jané t€ vlefshme, shihni udhézimet.)

Pércaktoni kétu nése posedoni njé leje drejtimi automjeti t€ vlefshme dhe pér cilén
kategori automjetesh. (Higeni nése nuk éshté e vlefshme, shihni udhézimet.)

Shtoni kétu ¢do informacion tjetér qé mund t€ jeté i vlefshém, si p.sh.; persona
kontakti, referenca, etj. (Higeni nése nuk éshté e vlefshme, shihni udhézimet.)

Listoni materiale ose dokumente té bashkangjitura me CV-né. (Higeni nése nuk
éshté e vlefshme, shihni udhézimet.)

SHTOJCA 2

SKEMA E VLERESIMIT TE PORTOFOLIT TE KUALIFIKIMIT
TE MESIMDHENESVE TE KULTURES PROFESIONALE NE AFP

Tabela 1: 1 logaritia e pikéve nga elementet e portofolit 1¢ kandidatit

Nr. Elementi i portofolit Kriteret e vlerésimit ;)(;l(:el:rri,t Zl; mafclsli(ﬁ:ale
Rubrikat e planit té€ mésimdhénies 152
sipas formatit
8 ed R Reefmrn R TRy S Pérmbajtjet né koherencé me
1 Plar% ! mes1mdhen} €8 s¢ lc?ndes programin e 1éndés ose pérshkruesin 14 10
teorike ose modulit praktik e modulit
Variacion metodash dhe né 144
koherencé me pérmbajtjet )
Rubrikat e plan-ditarit jané t€ plota 12
Plan-ditar i njé seance teorike ose F.a 7at ¢ MESIMIL Sipas parmeve 14
2 raktike didaktike 9
P Variacion metodash né koherencé 143
me pérmbajtjet
Formulim i nié obiektivi mésimor Objektivi i ploté, me té€ tria elementet 1
3 . ) J . Elementet e objektivit né koherencé 2
specifik, teorik ose praktik e g 1
Testi me 5 njési/lista e kontrollit me 1
oo s 5 kritere
Test teorik (jo mé pak se 5 njési) Variacion i niésive (@
4 | ose listé kontrolli (jo mé pak se 5 . Jesh . T 12 6
st vttt testit/koherencé e kritereve té listés
Njésité e testit jané korrekte/kriteret 123
e listés t€ formuluara drejt )
Material mésimor teorik (1 f. A4) Formati i materialit 1
5 | ose udhézues pune pér aftési mésimot/struktura e udhézuesit 5
praktike Tlustrimet e materialit 12




mésimot/renditja e hapave té
udhézuesit
Pérmbajtja e materialit 159
mésimor/pérmbajtja e udhézuesit )
Prezantim né PowerPoint pér Formati, ilustrimet, efektet e .
; ] q .. 5 1+2
6 | aspekte teorike ose praktike (jo mé | prezantimit 4
pak se 3 slajde) Pérmbajtja e prezantimit 12
— croiatie 618 o
el i At bt i 2l mermclohezgiaiclos Slore 1
. . . Trajnime me kohézgjatje 630 oré 5
7 | ose té pa-akredituara, té kryera — o - 6
Ao o A Trajnime me kohézgjatje mé shumé
gjaté periudhés sé kualifikimit - 6
se 30 oré
Déshmi té gjuhéve té huaja Njé gjuhé e huaj 4
8 | (t€ mbrojtura né IAL ose né Dy gjuhé té€ huaja 6 8
testime ndérkombétare) Mé shumé se dy gjuhé té huaja 8
Pikét maksimale 50
Tabela 2: Piké shiesé (bonuse)
Nr. Elementi i portofolit Kriteret e vlerésimit Pikét per Pﬂ.(et
¢do kriter maksimale
Doktor 2
1 Tituj/grada shkencore Profesor i asociuar 3 4
Profesor 4
2 Bashképunétor (specialist me kontraté) | Té paktén njé kontraté me 5 2
i AKAFPK-sé AKAFPK
Stazh (praktik€) né njé institucion ose Té€ paktén 3 dité stazh
3 | biznes, né fushén profesionale (praktiké), né dy vitet e fundit 4 4
pérkatése
Shénime:

a) Pikét maksimale qé fitohen nga vlerésimi i portofolit té€ kualifikimit (tabela 1), jané 50 piké.

b) Kur kandidati nuk i plotéson pikét maksimale (50 piké) nga vlerésimi i portofolit (tabela 1),
mund té fitojé piké shtesé (bonuse) nése plotéson kriteret e tabelés 2. Shuma e pikéve nga tabela
1 dhe tabela 2, nuk duhet té kalojé 50 piké.

¢) Nése kandidati fiton mé pak se 25 piké nga vlerésimi i portofolit té kualifikimit dhe nga
bonuset, pérjashtohet nga procedura e métejshme e kualifikimit.

SHTOJCA 3
FORMATI I KERKESFS PER AKREDITIM TE TRAJNIMIT

Logoja e subjektit
Emértimi i subjektit

Kérkesé pér akreditim té trajnimit/trajnimeve

Drejtuar: Agjencisé¢ Kombétare té Arsimit, Formimit Profesional dhe Kualifikimeve

Tirané
UNE, e , pérfagésues 1 SUDJEKHt occirievriciriccceeees , me
AALESE ottt , telefon ..ooevevenaen, s CTNA o , referuar udhézimit té
Ministrisé sé Financave dhe Ekonomisé, nr......, daté ........... 2022, “Pér kualifikimin e vazhduar

profesional t€ mésimdhénésve t€ kulturés profesionale né arsimin dhe formimin profesional”,
parashtroj kérkesén pér akreditim t€ trajnimit (trajnimeve) té€ méposhtme:




B s
Bashkangjitur ndodhet edhe dokumentacioni i kérkuar:
1. T€ dhénat e subjektit;
2. Dokumentacioni juridik pér subjektin;
3. Dokumentacioni i programit té trajnimit/ trajnimeve;
4. Dokumentacioni pér shkallén e kualifikimit té trajneréve;
5. Dokumentacioni pér infrastrukturén fizike dhe didaktike té realizimit t€ trajnimit.
Duke shpresuar né miratimin e késaj kérkese,
Me respekt,

Emér, mbiemér, firma dhe vula e subjektit (nése ka)

SHTOJCA 4
FORMATI I CERTIFIKATES SE AKREDITIMIT TE TRAJNIMIT

REPUBLIKA E SHQIPERISE
MINISTRIA E FINANCAVE DHE EKONOMISE
AGJENCIA KOMBETARE E ARSIMIT, FORMIMIT PROFESIONAL DHE
KUALIFIKIMEVE

CERTIFIKATE E AKREDITIMIT TE TRAJNIMIT

Mbéshtetur né vendimin e Komisionit pér Kualifikimin e Mésimdhénésve té¢ AFP, nr....,

daté, .o s SUDJEREL o akreditohet pér
ofrimin e trajnimit pér mésimdhénésit e kulturés profesionale né arsimin dhe formimin
profesional, me titull: ...cooooiiiiiiiiiic e , me kohézgjatje .....

kredite (... oré trajnimi).
Programi i trajnimit té€ akredituar

Nr. Temat/modulet e trajnimit Kreditet Orét e trajnimit

Kodi i akreditimit: ......coovvvevvicnrinnee Nr. i regjistrimit: ...........

Kjo certifikaté akreditimi éshté e vlefshme pér njé afat ... -vjegar.

DREJTORI I PERGJITHSHEM
(emri, mbiemri, firma, vula)




SHTOJCA 5
SKEMA E SHKALLEVE TE VLERESIMIT

Pér kualifikimet e mésimdhénésve té kulturés profesionale né¢ AFP

Shuma e pikéve té fituara nga portofoli + testi Vlerésimi me shkallé Vlerésimi me shprehje

Shénime:

a) Pikét maksimale qé fitohen nga shuma e pikéve té fituara nga portofoli i kualifikimit dhe
nga testi i provimit té kualifikimit, jané 100 piké.

b) Nése kandidati fiton mé pak se 25 piké nga vlerésimi 1 portofolit té kualifikimit, nuk e fiton
kategoriné e kualifikimit, pavarésisht nga totali i pikéve té fituara.

c) Nése kandidati fiton mé pak se 25 piké nga vlerésimi né testin e provimit té kualifikimit,
nuk e fiton kategoriné e kualifikimit, pavarésisht nga totali i pikéve té fituara.

d) Nése kandidati grumbullon mé pak se 50 piké nga shuma e pikéve té fituara nga portofoli
dhe nga testi, vlerésohet me shkallén “E” (Dobét) dhe nuk e fiton kategoriné e kualifikimit.



